
Príomhscileanna na sraithe sóisearaí

Teastaíonn réimse leathan scileanna ó 

fhoghlaimeoirí chun cabhrú leo dul i ngleic leis 

na dúshláin iomadúla a chuirtear fúthu i saol an 

lae inniu. Forbraíonn siad scileanna ar leith sna 

hábhair agus sna cúrsaí eile a dhéanann siad. 

Ach tá gá le scileanna níos ginearálta chomh 

maith chun tacú le foghlaimeoirí ina saolta 

pearsanta, sóisialta agus oibre. 

Is iad na sé phríomhscil de chuid na sraithe 

sóisearaí ná Mé Féin a Bhainistiú, Fanacht 

Folláin, Cumarsáid, A Bheith Cruthaitheach, 

Obair le Daoine Eile, agus Eolas agus 

Smaointeoireacht a Bhainistiú. Tá obair le 

teicneolaíochtaí digiteacha ina cuid de gach 

ceann de na scileanna seo chomh maith. 

Léiríonn taighde a rinneadh in éineacht le 

múinteoirí agus le foghlaimeoirí sa seomra 

ranga go bhfuil baint ag na scileanna seo leis 

na hábhair uile agus go bhfeabhsaíonn siad an 

t-eispéireas foghlama. Mar sin, beidh siad fite 

fuaite leis an gcuraclam sna ráitis foghlama 

agus i sonraíochtaí an churaclaim. Spreagtar 

múinteoirí chun iad a úsáid agus iad ag pleanáil 

ranganna, ina gcur chuige teagaisc agus sa 

mheasúnú. 

Tacaíonn na príomhscileanna leis an litearthacht 

agus leis an uimhearthacht a fhorbairt chomh 

maith. Dhá scil thábhachtacha eile iad seo 

maidir le foghlaimeoirí a chumasú chun an 

curaclam a rochtain.  Mar shampla, beidh 

scileanna cumarsáide, scileanna fadhbréitigh,

Príomhscileanna na sraithe sóisearaí

agus scileanna rochtana agus roghnaithe 

faisnéise ina gcúnamh le forbairt na 

litearthachta agus na huimhearthachta. Ní 

liostaítear an litearthacht agus an uimhearthacht 

mar phríomhscileanna, ach tuigtear go bhfuil 

siad mar bhonn agus thaca ag an gcuraclam 

agus go mbeidh siad comhtháite le gach 

leibhéal an churaclaim agus lena mheasúnú.

Beidh gá le cur chuige cruthaitheach i leith an 

teagaisc agus na foghlama d'fhonn na scileanna 

seo a fhorbairt ar bhealach a daingneoidh i 

saolta laethúla na mic léinn iad. Caithfidh 

teagmháil a bheith ag na foghlaimeoirí le 

gach aon cheann de na scileanna go rialta i 

gcomhthéacsanna éagsúla ó cheann ceann 

an lae scoile. Mar gheall ar go bhfuil na 

príomhscileanna seo fite fuaite leis an 

gcuraclam agus go dtéitear i ngleic leo trí na 

heispéiris foghlama a bhraitear, luíonn sé le 

réasún gur chóir iad a chur san áireamh agus an 

measúnú á phleanáil chomh maith.  

Sa cháipéis seo feicfear go leagtar amach 

gach príomhscil mar fhoireann gnéithe agus 

go ndéanann na torthaí foghlama cur síos ar 

an méid ar chóir don fhoghlaimeoir bheith 

ar an eolas faoi agus na rudaí ba chóir don 

fhoghlaimeoir bheith in ann a dhéanamh. Tá 

réimse uirlisí agus ábhair thacaíochta eile le 

fáil ag www.juniorcycle.ie d'fhonn sampla a 

thabhairt ar na bealaí éagsúla a d'fhéadfaí na 

príomhscileanna a chur i ngníomh sa teagasc 

agus san fhoghlaim. 

CUMARSÁID
A BHEITH 

CRUTHAITHEACH

MÉ FÉIN A 
BHAINISTIÚ

PRÍOMHCILEANNA na SRAITHE SÓISEARAÍ

Obair le daoine eile

•	 An dea-chaidreamh a fhorbairt  
	 agus plé le coimhlint
•	 Ag comhoibriú 
•	 Meas a bheith agam ar an  
	 éagsúlacht
•	 Ag cuidiú le háit níos fearr a  
	 dhéanamh den domhan 
•	 Ag foghlaim le daoine eile
•	 Ag obair le daoine eile tríd an  
	 teicneolaíocht dhigiteach

 

Mé féin a bhainistiú

•	 Aithne a bheith agam orm féin
•	 Cinntí ciallmhara a dhéanamh
•	 Spriocanna pearsanta a shocrú  
	 agus a bhaint amach
•	 A bheith in ann machnamh a  
	 dhéanamh ar mo chuid foghlama  
	 féin
•	 An teicneolaíocht dhigiteach a  
	 úsáid chun mé féin agus mo  
	 chuid foghlama a bhainistiú

Cumarsáid

•	 Éisteacht agus mé féin a chur  
	 in iúl
•	 Taibhiú agus cur i láthair
•	 Plé agus díospóireacht a  
	 dhéanamh
•	 Teanga a úsáid 
•	 Uimhreacha agus sonraí a úsáid
•	 An teicneolaíocht dhigiteach a  
	 úsáid chun cumarsáid a  
	 dhéanamh

Eolas agus
Smaointeoireacht

a bhainistiú

•	 A bheith fiosrach
•	 Eolas agus sonraí a bhailiú, a  
	 eagrú agus a mheas
•	 Smaoineamh go cruthaitheach  
	 agus go criticiúil
•	 Machnamh agus meastóireacht a  
	 dhéanamh ar mo chuid foghlama 
•	 An teicneolaíocht dhigiteach a  
	 úsáid chun ábhar a rochtain, a  
	 bhainistiú agus a chomhroinnt

Fanacht Folláin

•	 A bheith folláin, fisiciúil agus  
	 gníomhach
•	 A bheith sóisialta 
•	 A bheith slán sábháilte
•	 A bheith spioradálta
•	 A bheith muiníneach
•	 A bheith dearfach faoin  
	 bhfoghlaim
•	 A bheith freagrach, slán agus  
	 eiticiúil nuair atá an  
	 teicneolaíocht dhigiteach in  
	 úsáid

A bheith cruthaitheach

•	 Ag samhlú
•	 Roghanna a fhiosrú
•	 Smaointe a chur i bhfeidhm  
	 agus beart a dhéanamh
•	 Ag foghlaim go cruthaitheach
•	 An cruthaitheacht a  
	 spreagadh ag baint úsáide as an  
	 teicneolaíocht dhigiteach 

